
0 . Laburpena

Argien m endeko ilustratuek uste zuten arrazoiak gobernatuko 
zuela mundua. 5inetsita zeuden arrazoiak zuzenduko zituela polltika- 
ren eta moralaren pausoak gizakiaren eta gizartearen askapen bt- 
dean; bazekiten arrazoizkotasunean sustraitzen dela bai gizakiaren 
askatasuna bai gizartearen aurrerabidea. Maietako zenbaitek mugarik 
gabeko konfidantza zuen arrazoimenaren ahaltasun emantzipatzai- 
lean. Arrazoiak, era guztietako m ito eta sineskeriak uxatuz, lurbira 
osoa argituko zuela zlurtatu zuten,

Alabaina, Kantengandik sortutako arrazoi ilustratu eta modernoa 
auzitan ipini zuten hurrengo bi mendeetan Erromantizismoak nahiz 
"susmoaren filosofiak" (Marx, Freud, Nietzsche), Baina, guztiz berezi
ki, amaitu berri den m ende honetan izan ditu letra larriz idatzitako 
Arrazoiak kritikatzaile eta salatari gehien: Horkheimer eta Adorno 
lehen lekuan, eta W ittgenstein, Heidegger, Foucault eta besteak, 
gero...

Bi m endeotako eskarmentuaren ondoren, ez dirudi arrazoi teori
koa -z ien tz ia - eta arrazoi praktikoa -m o ra la - batera doazenik. Mora
laren alorrean ez bide da teknologiarenean adinako gailurretara Iritsi. 
Kantek berak ere ohartu zuen; "arteak eta zientzlak kultuak egin 
gaituzte malia altuan [.. .], baina oraindik ere asko falta zalgu geure 
buruak morallzatutzat em ateko." Ez bide dago hain argi arrazoizkota- 
sunaren erabiieratik ongitasuna eta zoriona datozenik. Arrazoia sus- 
magarri eta arriskutsu bihurtu da, ondorio miresgarriak ez ezik, deito- 
ragarriak ere eragin baititu. horregatik, Mietzscheren heriotzarekin



estreinaturiKo ÁK. mendean bizi izan ditu unerik zailenak letra iiandiz- 
ko Arrazoi distiratsu eta ahalguztidunak. Eta bada, azken aldiotan, 
arrazolari adio esan eta iur eman dionik ere,

Arrazoimena, bere adierarik hertsienean, ideiak sortu eta era- 
biitzeko gaitasuna dela zioen Kantek. Berak esaten zuen arrazoiaren 
"Ideiak" pentsamenduaren ezlnbesteko aurresuposlzloak direla, aide 
batetik, balna balta iluslo dialektlkoen ekarle ere, bestetik. Arrazoia
ren ideiek izaera bikoitza dute, hartara: idealak eta llusioak dira bate
ra. Arrazoiaren bi joera horiek kontuan hartzeke ez dago, inola ere, 
modernitatearen dialektlka uiertzerik. Aurrerapen Ikusgarrlen eta es- 
karmentu odoltsuen bi mende hauek, hain zuzen, horixe erakutsi 
baltigute nabarmenkl: arrazoiaren ametsak (askatasuna, Justizia, de
mokrazia,..) bete egin daitezke, balna balta zapuztu ere, tamalez.

Arrazoiak ez du adin-nagusltasuna Iritsi oraindik, Iritsiko ote du 
Inoiz? Qizakiari dagokio eglnkizun hori, eta berari baino ez.

1. Argien mendea

Izan zen behin (honela hasi beharra dago, aldi hartan idatzl 
baltzen mendebaldeko kontaerariH ederrena), bazen behin, d io t be- 
rriz ere, orain dela berrehun urte baino gehiago, optim lsm oz eta 
esperantzaz beteriko garai bat, gure Inguru hauetan "Argien m en
dea" edo llustrazioa deitu zitzalona. Ilustratuen m uglm endua Europa
ko herri gehlenetara hedatu zen, hasi Errusiatik eta Portugaleraino. 
Qurera ere heidu zen ikusmolde berri hura Peñafloridako Kondeak 
sortutako Euskal Merriaren Adiskideen Elkartearen eskutik,

Aldi hartako zenbait pentsalari argituk (Locke, Voltaire, Diderot, 
Lessing, Montesquieu, Adam Smith, Mume.,.) uste zuen gizaklak 
sineskerlaren, ezjakintasunaren eta dogmatlsmoaren liunpeetan bizi 
izan zirela ordura arte, bere kabuz pentsatzeko alferkeriaz eta askata- 
sunarekiko beldurrez, euren arrazoimena Jurista, apaiz, mediku eta 
besteiako tutoreen baitan utzita. Qlzateria ez zen artean obskurantis- 
m otik irten.,,

Baina -horra hor llustratu halen sinesmen— iritsi zen azkenean 
argiaren ordua, ilunguneen artean bidea urratuz, gizon-emakumeak 
superstlziotik eta fanatlsmotik askatu eta, inoren esanetara makutu 
gabe, beraien adimenaz baliatzeko gai egingo zituena, Qizateharen



aurrerabidea etorrlko zen kultura eta ezaguerak zabalduz, informa- 
zioaren eta instrukzioaren bidez iritzi kritikoa sortuz, eta, azken ba
tean, aurreiritziak eta sineste zaharrak ezabatuz, eta pentsamendu 
arrazionalaren argiaz, iluntasun oro alenatuko zeiakoan zeuden.

Zer izan zen, edo zer izan nahi zuen, llustrazioak? Ezin hobeki 
adierazi zuen orduko filosofo handiena zen Immanuei Kantek 1784- 
ko testu iiabur bezain gogoangarri batean, egunkari aiemaniar batek 
iritzi pubiikoarl zuzendu zion Was h ist Aufhlarung? galderari erantzu- 
nez. Qogora ekartzea merezi du adierazpen adierazgarri bezain os- 
petsu hark: "iiustrazioa gizakiaren irteera da bere erruzko adingabeta- 
sunetik. Adingabetasuna, besteren gidaritzarik gabe nor bere adime- 
naz baiiatzeko ezintasuna. Morberaren erruzkoa, adingabetasunaren 
zergatta ez baitatza adimenik ezean, nor bere kabuz besteren gida
ritzarik gabe erabakitzeko galtasun eta kuralarik ezean baizik. 5apere 
audel Ausart zaitez zeure adimenaz ballatzen! Mona hemen Ilustra
zioaren esana" (Berlinische Monatsschrift, 1784ko abendua).

Kanten diagnostlkoa, bada, argla da: gizaterla askatasunik gabe 
bizi izan da bere kabuz pentsatsera ausartu ez delako. Adln-txikltasu- 
na deitu zion norberaren adimena erabill eta baiiatzeko ezgaitasunari. 
Inoren esanetara makurtuta ibiltzeari. hiru kasu ipini zituen berak 
adibide gtsa: "adin-txikitasun" egoeran gaude liburu batek gure adi- 
menaren lekua hartzen duenean, zuzendari espiritual batek gure 
kontzientzlaren lekua hartzen duenean, sendagile batek gure ordez 
gure erregimena erabakitzen duenean. Ilustrazioa, beraz, jaWtera au- 
sartzea da, norbere buruaz moldatzera ausartzea, gure kabuz 
ibiltzeko gai izatea, Inorenganajo gabe. "Sapere aude", zioen bozka* 
rioz gizaki llustratuaren altaponteko puntakoenak, Argien ametsa la- 
burbildu nahian: ausart zaiteztejakitera! EdukI ezazue zuen adimenaz 
baiiatzeko kemenal Utzi iezalozue titiko umeak Izateari!

Pentsamendu krltiko eta askerako erregua zen sapere aude 
hura. "Arrazoiaren erabllera publlkoa" egiteko olhua eta gonbitea. 
Mona hemen, bada, Aufhlarung-aren ezaugarria: norberaren buruaz 
pentsatzea, ez senarrarenaz, ez apaizarenaz, ez gurasoenaz edo 
agintarienaz, hots, norberaren arrazoibide propioari Jarraitzen dion 
gizaki burujabe eta autonomoa izatea. "Arrazoi teorikoak" (zientzlak) 
ezagutzaren bidezko emantzlpazioa ahalbldetzen digu, eta "arrazoi 
praktikoak" (politlka, etika) gure portaera morala arautu eta bide- 
ratzen du. Kantek arrazoimenaz agerian eta osoki baiiatzeko deia



egin zuenetiK, arrazoi ilu5tratuaren eskutiK doaz giza emantzipazioa- 
ren asmoak, norbanakoarenak zein gizartearenak.

llustrazioarentzat eta bere ordezkar! nagusiarentzat arrazoia da 
munduaren ardatza. Baina, noia ulertzen zuten Kantek eta gainerako 
ilu5tratuek hain mesprezatua eta deabrutua izan den "arrazoi" (V/er- 
nunft) berba enfatiko eta Jasoa? Ez da hitz gutxitan alse adieraz 
daltekeen gauza. Baina, laburki: haientzat, guretzat bezala. Indar hu- 
tsaren eta aglnpide dogmatikoaren aurkakoa da arrazola. indarraren 
emaltza ez baizlk argudioaren, elkarrizketaren eta jakitatearen ondo- 

rioa.

Argumenturlk onenaren logika onartzeko gai gara glzakiok. Morl 
hórrela, "arrazoiaren erabiiera publlkoaz" m intzo Izan zen Kant, fun- 
tsezko bitartekotzat baltzeukan gizarte emantzipatu edo ilustratu ba
ten bizitza zientlflko, polltlko eta kulturaierako. Jakina, norberaren 
arrazoibidea publikoki erabiltzeko behar-beharrezkoa da adlerazpen 
askatasuna. Indarkeria barik, hizketa, argudiaketa, eztabaida publi- 
koa, diskurtsoa eta dellberamendua baltira arrazoiaren bidea.

Arrazoiaren indarrak irabaziko zuelako uste osoa zuen Königs- 
bergeko fiiosofoak. Qure heiburuak indarraren bidez ez baina arra
zoiaren bidez lortuko zirelakoan zegoen. "Utz iezaiozue, beraz, zuen 
aurkakoari arrazoimenaren bidez hitz egin dezan eta arrazoimenaren 
armekln baino ez ezazue borrokatu." Kantek elkarrizketa arrazionaia- 
ren garrantzia azpimarratu zuen: "arrazolak "ez du autoritate diktato- 
hailk, baizlk bere aglndua beti hiritar libreen kontsentsua baino ez 
da".

cäarai berri baten egunsentia zen, ezinbestean eguerdi dirdaltsua 
ekarriko zuena, historiaren epe berri batl hasiera emango ziona, 
zeren eta -horixe  zen llustratu haien sinesmena— glzakiak behin 
ausardiaz pentsatzeko handitasuna nabarltuz gero, ez baitu atzera 
koldarkeriara itzuli nahiko; behin pentsamendu gatlbu eta esklaboa- 
ren kateak apurtuz gero, Inork ez baitu berriz haiek Jantzi ditzan 
konbentzituko.

Iritsia zen, hartara, Aro berrla, Arrazoiaren Aroa, gizadia adlnga- 
betasunetlk eta atzerapenaren gau ilunetik aterako zuena. Morl zen, 
behlnik behin, argltuen sinesmen trinko eta sendoa. Arrazoizko si
nesmena, jakina, giza arrazolmenean oln hartzen duten bost giltzarri 
berriren baitan finkatzen baltzen bere hastapen distiratsua: pertsonen



autonomlan, ezarritako legea arbuiatuz, nor bere lege propioez go- 
bernatzeko gaitasunean; hiritarren gizabidean, bizitza publlkoaren 
erantzule egiten dituen bertutean; hiritar guztien eta bakottzaren 
nahia kontuan hartzen dituzten iegeen legitim itatean; pertsonen be- 
reizketarik egiten ez duen inpartziaitasun printzipioan oinarrituriko 
erakundeen Justiziar!; eta eriyioen tolerantzian, komunak zaizkien ba- 
loreak aurkitzeko prest egonik, iritzi ezberdinak errespetatzen dituen 
jarreran, .

Qutxieneko bost ardatz nagusi proiektu iiluragarri baterako, guz- 
tiak behar-beharrezkoak heiburu onera iristeko. Berorietako bakar 
batek ere ez zezakeen huts egin; Izan ere, zein izango zen, behin 
aurkituz gero, haietako bati uko egiteko bezain tenteia?

Zein beheratuko da bere bizitza pertsonaiean inoren aginduetara 
eta zaintzapean egotera, autonom o  izatera Iritsi daitekeeiajakinda?

Zeinek nahiko du bere gizarte blzitzan nnorroi eta m enpeko izan, 
benetan hiritarra, hots, bere buruarenjabe delajakinda?

Mork ez du hobetsiko norberak bere komunitate politikoan, bere 
herrikideekin batera, bere buruari eman nahi iizkiokeen iegeak bete- 
tzea? Mork arbuiatuko ditu erakunde Justuen, hau da, inpartzialtasu- 
nez diseinaturiko erakundeen orientabideak?

Zein eriyiok egingo du gerraren aide, ukondoz ukondo bakearen 
aide lan egin badaiteke?

Morberaren etika autonomoa, hiritarren politika, zuzenbldezko 
Estatua, erakunde justuak eta erlljio toleranteak pixkanaka gauzatuz 
joango ziren hurrenez hurren, argitu berri zuen egun zoriontsuan. 
Pentsaezina zen edozein atzerapauso, eta ez optim ism o erge! baten- 
gatik, baizik Juxtu gizakien zentzuaz fidatzeagatik, zeren eta uste 
Izatekoa balta ardo on bat dastatu duenak berau edaten Jarraitu 
nahiko duela aukera izaten duen bakoitzean.

Mistoria, azken finean, gizaklei zein gizataldel duintasuna ematen 
dieten balore batzuen dastapen prozesu luzea baita. Mainbat eskar- 
m enturen ondoren, gizon-emakumeak, arrazoimena lanabes nagu- 
sitzat dutelarik, ohartuz eta frogatuz doaz zein diren sustatzea merezi 
duten baloreak eta zein baztertu beharrekoak.

Ilustrazloak bete-betean uste izan zuen arrazoiaren lan kritiko 
horrek guztiak -gizateriaren argialdl berri horrek—zentzu bat zuela: 
gizaklak emantzipatu eta aintzinaraztea, alegia. Ilustratuen heiburu



nagusia, beraz, askatasuna zen, gizakien emantzlpazioa, hobeto 
esanda. Slnesturlk zeuden gizakiak ez direla ez esklabu eta ez 
menpeko, bizitza publlkoa -ekonom la, polltika, zuzenblde nahiz m o
ral mallan^- eikarrekin antolatzeko gauza diren jaun-andreak baizik. 
Arau komunik gabeko bizitza basatiak ez dio inorl m esederik egiten, 
nornahik gal baitezake bizia besteren esku, baita jabegoa eta norbere 
burua eraikitzeko ahalmena ere.

Mlrltar ausarditsu haiek paktu bat egina zuten: lege eta erakunde 
Justuek gidaturiko glzarte zibilizatuaren aide lan egiteko konprome- 
tltzen zituena. Paktu hori -hala uste zuten Ilustratuek- askatasunaren 
aldeko paktua zen. Hórrela antolaturlko res publica denentzako da 
onuragarrla, guztien interesa baita Estatua ongi eratzea: gizakiaren 
esku dagoen gauza da dudarik gabe." Guztien artean guztientzako 
Estatua eraikiko zuten, zeren eta -Jarraitzen zuen Kantek- sentibera
tasun eta moralik gabeko deabru-herri bat ere, adimenduan egonez 
gero, zuzenbidezko Estatua eraikitzearen aldekoa izango bailitzateke. 
Q izajendea, zuzenbidearen eta moraitasunaren prlntzlplo unlbertsa- 
letan otnarrituta, konstituzio zlblljustuaren Jabe egingo zatekeen hirl- 
tartasun kosmopollta baterako bldean. Izan ere, "Idela batek gidatzen 
du historia: zuzenbldearenak."

Beraz, norbaltek galdetzen badu zerk lotzen galtuen hain hestuki 
duela berrehunetlk gora urte blzi izandakojendearekln, argla da eran- 
tzuna: llustrazloko Idelek gure Idelak izaten Jarraitzen dute. Zientzia, 
llbertatea, arrazlonalltatea, aurrerapena, krltlka, tolerantzla, gizarte 
hltzarmena, teknlka, onura edota berdlntasuna bezalako kontzeptuak 
"Federlkoren m endeko" liustratuenak ez ezik, gu guztionak dira. 
ilustrazioaren ekarpen funtsezko horiek utziezlnak dira Jadanlk gure
tzat.

Ilustrazioa, zentzu hertsian, gertakari historiko bat izan zen, W ill, 
mendeko mugimendu filosofiko eta kuiturala (D 'Alemberten L' Enci- 
clopedle famatuaren eta Kanten hiru Kritik handien artean kokatua). 
Baina, zentzu zabalean, ethos edo Jarrera gisa, gizateriaren historiako 
une bakoitzean ageri da, bal aro grekoan bal modernoan zein garaiki- 
dean. Azken adiera horretan erabill zuten, besteak beste, bai Ernst 
Cassirerrek bai llorkheim errek eta Adornok: "llustrazioak, aurrerabide 
etengabeko pentsamenduaren zentzurik zabalenean, gizon-emaku- 
meei beldurra kendu eta haiek burujabe biiakaraztea izan du beti 
heiburu." Morixe da Modernitatearen erronka.



Azken batean, gizon-emakumeak badoaz eta badatoz, baina 
mundu arrazoizko baten ideiak -Sokratesetik hasita, Kant eta Maber- 
maserainoko ibilbide luzean- luzaz dirau. Ilustrazioaren "kontaera 
handiak" -arrazoiaren bldezko emantzipaziogintza mendez mende- 
koak- ez du azkenik. Egitasmo ilustratuaren askatasun eta berdlnta- 
sun promesak ez dira zeharo bete. Morregatik, gaur-gaurkoak dirudl- 
te Königsbergeko maisuak orain dela berrehun urte esan zituen 
hitzok; "'Iiustrazio garaian bizi gara, baina ez oraindik garai ¡lustrata 
batean."

2 . Garai ilunaK

?̂V111. m endeko ilustratuek uste zuten arrazolak gobernatuko 
zuela mundua. Sinetslta zeuden arrazoiak zuzenduko zituela polltika- 
ren eta moralaren pausoak gizakiaren eta gizartearen askapen bi- 
dean; bazekiten arrazoizkotasunean sustraltzen dela bai gizakiaren 
askatasuna bal gizartearen aurrerabidea. Maletako zenbaltek mugarlk 
gabeko konfidantza zuen arrazoimenaren ahaltasun emantzlpatzai- 
lean. Arrazoiak, era guztietako m ito eta sineskeriak uxatuz, lurbira 
osoa argituko zuela ziurtatu zuten.

Alabaina, Kantengandik sortutako arrazoi ilustratu eta modernoa 
auzitan Ipini zuten hurrengo bi mendeetan Erromantizismoak nahlz 
"susmoaren filosofiak" (harx, Ereud, Nietzsche). Baina, guztiz berezi
ki, amaitu berri den m ende honetan izan ditu letra larriz idatzitako 
Arrazoiak kritlkatzaile eta salatari gehien: horkheim er eta Adorno 
lehen lekuan, eta Wittgenstein, Heidegger, Eoucault eta besteak, 
gero...

1953ko urtarrilaren 50an Hitler agintera iristean, Erankfurteko 
Institutua itxi zuen polizia naziak "Estatuaren kontrako Joerengatik". 
n . Horkheimerrek, frankfurtiarren gidari eta sustatzalle nagusiak, er- 
bestera aldegin beharra izan zuen. Urtebete igaro zuen Qeneban eta 
Parisen hurrenez hurren, eta 1934ko udaberrian Amerikara Joan zen 
bere emaztearekin batera. Baina 1941ak markatzen du benetako 
etena ("Inoiz Erankfurteko Eskolarik izan bada, ez zen Frankfurten 
izan. Mew Yorken balzik hogeita hamarreko urteetan", dio Haberma- 
sek). Urte horretako apirilean Mew York utzi eta Kallforniara aldatu zen 
Horkheimer. Blziiekua aidatzea baino askoz gehiago izan zen, ordea.



Atzean geratu ziren Gizarte Ikerketarako institutua eta bere lantaldea. 
Adornok bakarrik jarraitu zion, eta iiburu bat idazteari ekin zioten biek 
eikarrekin, Adornok berak proposaturiko izena emango zuena: Dia
lektik der Aufklärung (Iiustrazioaren dialektlka), frankfurtiarren Iiburu 
enblematikoa (Trotta, Madrid, 1994). Orduan hasi zen pentsalari bien 
arteko iankidetza estua, gauza arraro samarra filosofiaren historian 
(gogoan izan Marx eta Engels).

Gerra sasoiko eta erbesteaidi estatubatuarreko Horkheimerrek 
ordura arteko ibilblde fiiosoflkoaren erreblsio sakona egin zuen. 
Epeaidl berri bati ekin zion bere pentsabideetan. Juduen aurkako 
lehen masakreak hasi zirenean, Adornok ikusarazi zion egiazko ara- 
zoa ez zela iraultza marxistaren porrota, baizik eta zibiiizazioaren bera
ren deskalabroa. Basakeria naziaren garaipenak, sozialismoaren gal- 
bideratzeak 5talinen agintepean, kuitura kapitalistaren Integrazio 
ahalmen harrlgarriak AEBko gizarte aurreratuan... norabidez aidarazi 
zituzten Horkheimer eta Adorno. Frankfurteko Eskolak, Kantek zabal- 
dutako tradizio ilustratuaren ildotik, arrazoi unibertsai eta kritikoaren 
ahaltasun emantzipatzaiiea berreskuratu nahi izan zuen. Baina m en
de honetako tragediek eta, bereziki, giza irrazionaltasunaren paradig
ma den Auschwitzek hasierako asmotik urrunarazi zituzten. Arrazoiak 
ez du mundu ilustratu eta librea ekarri, ezin sinetsizko barbareria 
baizik ("erabat argiztaturiko iurrak aide guztietan garaltzen duten zori- 
txarren zeinupean dirdiratzen du").

Langileria integratu egin da sistema kapitaiistan, eta herriaide 
komunistetan soziallsmoa manipulazio tresna bilakatu da. "Gizarte 
honetan, idatzl zuen ilorkheimerrek, proletargoaren egoerak ere ez 
du ezagutza zuzena bermatzen." Arrazoiaren garaipena, hortaz, ez da 
gauza segurua. Ez dira, beraz, ekonomia poiitiko burgesa kritikatzeko 
garaiak, ezpada gizarte industriailzatuari -liberaiari zein sozialistari- 
eusten dion arrazionalitate mota aztertzeko unea. 1947an argitara 
emandako Iiustrazioaren Dialektika-h garbiro adierazten du norablde 
aldaketa hori. Urte horretan bertan agertzen da Eclipse o f f^eason 
(Arrazoiaren ilunaldia), 1944an ilorkheim errek Columbiako Unibertsl- 
tatean egindako hitzaidi sortan oinarritutako iiburua, eta Alemanian 
Zur hritik der instrumenteilen Vernunft (Arrazoi instrunrìentalaren krlti- 
kaz) izenburu adlerazgarriaz 1957an kaleratu zena.

Proiektu ilustratuaren krisiaren gaiak Adorno/Horkheimer biko- 
tearen obra kiasiko honetan dauka bere lehen formulazio garrantzi-



tsua. Ilustrazioaren Dialektiha-ren tesi nagusta oso argia da: Ilustrazio 
desmitlfìkatzaiie eta kritiko-arrazionaia (modernlzazio prozesuaren 
egiazko gida-lnaria) m itoiogia berri batean mudatu da. Mahitaez bere 
autosuntsiketara doan arrazoi iiustratuaren dinamika adierazten du 
tesi honek. Arrazoiak, gizakiarentzat askabide izan beharrean, basa- 
keria mota berri baterantz bultzatu ditu gizon-emakumeak moderni- 
tatean zehar. Indar eraikitzaile eta emantzipatzaiie izatetik (bere sor- 
buru iiustratuan uste zenez) birrinketa indar itsu izatera pasatu da 
arrazoia. Qizaklen emantzlpazioa gauzatu ordez, kontrakoa eragin du 
llustrazioak, halako logika m akur batl Jarraiki. Arrazoi teknokratiko, 
zientifiko eta instrumentala mundu "ilustratu m odernoaren" Jaun eta 
Jabe biiakatu da, hartara.

Ilustrazioaren Dialehtika liburu aparta bezain bitxia da batera. 
Aparta, bai bere edukiarengatik bai bere literatur espresloarengatik; 
bitxia, aurreko m endeko blgarren zatiko historia politiko eta kultura- 
lean izan duen garrantzia edo eragina aiderantzizko proportzioan bai
tago bere irakurleen kopuruarekin (filosofiazko maisulan hau ez da 
Nasihoah bilduman sartua izan, tamalez). Lehenbizikoz, 1944an kale- 
ratu zen Philosophische Fragmente {Zati fìlosofikoaK) Izenpean, argl- 
talpen fotokopiatuan, eta hiru urte beranduago argia ikusi zuen Ams- 
terdamen liburu gisa, Dialektik der Auflkàrung: Philosophische Frag
m ente  izenez, 1969 arte ez zen Alemanian birrargitaratu, eta, nahiz 
eta Estatu Batuetan idatzia izan, 1972 arte ez zen haren ingelesezko 
itzulpenik egin (frantses itzulpenak La dialéctique de la raison du 
izena). Ordudanlk, modernitateari buruzko eztabaida dela medio, 
azken urteotako filosofia testurik lehergarrienetakoa bihurtu da. 70ko 
hamarkadaz gero, eite kontserbadoreko zein posmodernoko Joera 
bat baino gehiagoren inspirazio iturri ere bai.

Idazlan horretan, Aufklärung hitzak ez du Argien Mendea bakarrik 
adierazten, baizik eta, zentzu zabalago batean, antzlnako Qreziatik 
hasi eta gaur arte, mendebaldeko bizitza sozial eta kuiturala itxuratu 
duen arrazionaitasun era. Autoreek proposatzen digutena, bada, 
"arrazoiaren historia" da argi eta garbi, Platonengandlk Auschwitzera. 
Edo, zehazkiago esanda, kondaira horren zenbait atal edo fragmentu 
(oneski "Zati filosofikoak" azpititulua daraman obra hau ez baitago 
sistematikoki burutua ez osoki amaitua). Dirudienez, liburuaren zati 
nagusia Adornoren emazte eta lankide zen Qretelek, Santa Monican,



bere senarraren eta llorkheinnerren arteko eztabaidetatik bildutako 
oharrek osatzen dute.

llu5 trazloören Dialehtiha-ren jatorrian, Teoria Kritikoaren abiabu- 
ruan bezalaxe, Horkheimer eta Adornoren esperientzia historiko urra- 
garri eta dramatikoa dago. Beraiek hain gordinki bizi izandako erreali- 
tate bortitza islatzen dute bertan. Lehen unetik, funtsezko auziaren 
aurrez aurre jartzen dute irakuriea: “ ea zergatik gizateriak egoera 
zinez gizatiar batean sartu beharrean, basakeria mota berri batean 
bukatu zuen". historiaren bidea askatasunaren erreinura ez baino 
kontrako norabidean doaia ikusten dute ezintasunez beterik: "iiustra- 
zioak, aurrerabide etengabeko pentsamenduaren zentzurik zabale- 
nean, gizon-emakumeei beidurra kendu eta haiek nagusi biiakaraztea 
izan du heiburu betidanik. Baina erabat argiztatuhko iurrak garalpe- 
nezko zoritxar baten zeinupean dlrdiratzen du" {Ilustrazioaren dlalehti- 
Ha, op.cit., 59  or.), llustrazioa bera da arazoa, hortaz.

Horkheimer eta Adornok diotenez, basakerla sartu da arrazoia
ren izenean. Izpiritu argiztatuek amestu zuten gizarte libreago, zuze- 
nago, arrazionalago eta gizatiarragoaren ordez, m itoa eta superstizloa 
gallendu dira. Mola liteke zientzia eta teknikaren bidez gizakiak natura
ren eta opresio politikoaren m enpetik askatu uste zituen zibilizazio 
horrek berak nazismoari, bizitzaren merkantiilzazioari, despotism o 
staiinistari eta naturaren suntsipenari bide eman izana? Aiegia: 
emantzipaziozko promes ilustratuaren ordez, zergatik amildu gara 
basakerlazko aldi berri batean? Zergatik bilakatu da aurrerabidea atze- 
rablde? Liburuaren izenak adierazten duen bezala, dialektikazko ha- 
rreman hori azaldu nahi dute egileek, errealltate gordlnaren berri 
emango duen historia kontzeptu berrla landuz.

Hona hemen Ilustrazioaren aporia: gizartearen askatasuna be- 
reiztezina da pentsamendu iiustratutik eta, hala ere, pentsamendu 
horrek berorrek bere barruan darama erreifikazioaren, burokratis- 
moaren, totalitarismoaren eta alienazioaren ernamuina. Izpiritu ilus
tratuak bat etorrarazi nahi zituen arrazionaltasuna eta aurrerabide 
historikoa, garapen zientifikoa eta giza askatasuna. Balna tentsio  uto- 
piko horrek berehala erakutsi zuen bere aurpegi totalitarioa.

Franfurtlarrek uste dute eglaztapen printzipiotzat harturiko pra- 
xiak nabarmen gezurtatu duela ordura arteko beralen teoria. Eta 
Ilustrazioaren autosuntsipen edo "atzerakada" ilun horren arrazolak 
aztertzearl ekiten diote. Konturatzen dira basakerla ez dela faxlsmoa-



ren emaitza soilik, baizik eta arrazoiaren jarduerari berez dagokion 
zerbait dela mendebaieko giza historian: ilustratu eta argitzea men- 
peratu eta iotzea da. Basakeriaren esperientziak Iiustrazioaren baitan 
datzan paradoxa ikusarazten die, tesi bikoitzean laburbiltzen dutena: 
"Mitoa Jada llustrazioa da; llustrazioa atzera mltoan erottzen da". 
Ilustrdzioren DialeHtiha-ren tesi nagusi hori, gainerako guztien "oinarri 
teorikotzat" daukatena, liburuko saio nagusia den lehen zatian ("Iius
trazioaren kontzeptua" izenekoan) azaltzen dute,

Molatan bilakatu da arrazoia desarrazoi? Qaldera horri erantzuten 
diote egileek esanez arrazoia eta bere "bestea" -m ito a -  elkarrekiko 
kontrajarri eta bateraezin izan beharrean, betidanik lotura dialektiko 
estuak izan dituen bikotea dela. Biak bata bestearen etsai izan beha
rrean, sabelkide eta bidelagun direla. Ezen eta, m ito tik askatzean 
sortutako arrazoi horrek berorrek -garai hartako eplka honnerikoaren 
analisiak erakusten duenez-, m ito  bihurtu beharra izan baitu Jarraian, 
hura hobeto menperatu ahal izateko.

Anbiguotasunez blaituriko "m ito  arrazional" horien artean ageri 
da, nabarmen ageri ere, zientzia eta teknikaren ahalguztiduntasuna- 
rekiko sinesmen modernoa. Aurrerapenaren izaera mugagabeareki- 
ko sinesmen horrek bultzatu ditu gizaklak, Errenazimentuaz gero, 
natura menperatzera eta munduaren Jaun e ta ja be  bihurtzera. Baina 
hórrela iritsitako garaipenak berekin darama, ordainetan, alienazioa- 
ren harra.

Qreziar leienda ezagunaren arabera, Sirenen iriatik pasatzen ziren 
nabigatzaileek ez zuten beraien menturak kontatzeko zorterik izaten, 
Olatuetatik sortzen ziren kanta m isteriotsuek erakarrita, itsasora Jauzi 
eta hil egiten ziren, Ulisesek, ordea, trantze hori gainditzea lortu zuen 
estratagema burutsu bati esker. Bere marinelei masta bati lotu zeza- 
tela agindu ondoren, belarriak argizariz estalita arraunean egitera 
behartu zituen. Hartara, bizia galtzeke begiztatu hai izan zuen ikuski- 
zun miresgarri hura.

Erankfurteko Eskolako gurasoentzat, gure mendebaldeko kultu- 
raren aurrerabidea sinbolizatzen du gertaldi horrek, Eskulanaren eta 
arte gozamenaren etena adierazten du, Ulises gizaki modernoaren 
paradigma da. Arrazoiaren maltzurkeriak naturaren indar ilunak garai- 
tu ditzake, baina, horretarako, desiraren berezkotasuna erreprim itu 
beharra dauka. Morra hor frankfurtiarren tesi ezaguna: zibilizazio in
dustrial eta teknologikoak objektuen Jabetza eskaintzen digu sub-



jektuen alienazioaren truke. Arrazoia une berean emantzlpazioa eta 
morrontza da, liberazioa eta tirania, askatasuna eta zapalkuntza.

Industri munduarl dagoklon arrazionaltasun teknikoa da gure 
garalaren ezaugarri berezia. Berorl da mendebalean mendez mende 
Itxuratu eta nagusitu den arrazlonalltate mota. "Qaurko gazteentzat 
zientzia bakarrik da egiazkoa, eglazkotasuna zehaztasunarekin nahas- 
ten baltute eta, ondorioz, uste dute arrazoi molde bakarra, eta galne- 
rako guztiak alboratzen dituena, nik Instruméntala deltzen dudana 
dela", esango du horkhelmerrek 1969an, ZIentzlazko aurrerapenak 
ekarri dion bizlmodu berezlak tankera berri bat ezarri dio orainaldlko 
gizakiarl, "gizaki dimentslobakar" bihurtu du (M. Marcuse). Idurl luke 
ez duela Irabazia eta atsegina beste Jomugarlk. Ziblltzazio teknologl- 
koan, hartara, ez dago modurik heiburu eta baloreel buruz arrazlonal- 
ki hitz egiteko.

Produktlbltate zientifiko teknikoaren funtzlonaltasunak eta buro- 
krazla admlnlstratlboaren Jardunbldeak taxuturlko mundu honetan ez 
da harrltzekoa pragmatismoa nagusi Izatea. Ikusmolde zientlflko- 
teknlkoak pragmatlko bihurtu ditu gizakiak, Klase borroka ez balna 
glzarte Industriala bera da arazo orain. Qlzarte Industrlalaren berezko 
Ideologia den pragmatismoa kritlkatuko dute Horkheimer eta Ador
nok, praxiak lehentasuna duela dioen tesi marxista nolabait galndltuz, 
ñrrazoi instrumentalaren krltikari ekingo diote: "gaur egungo kultura 
Industrlalak otnarritzat daukan arrazlonalltate kontzeptua Ikertzea da 
helburua hem en."

"Onuragarrla den guztla arrazlonala da", horixe da m undu ikus- 
pegl industrlalistaren oinarrlan dagoen pragmatlsmoaren tesi oroko
rra. Arrazoi Instruméntala -Horkhelm errek "arrazoi subjektlboa" ere 
deitu zuena- heiburu Jakin batzuk lortzera bideraturiko bitartekoen 
erabllera zehatza da. Weberrek "helburuen araberako arrazlonallta
tea" zeritzon mendebaldeko historian nagusitu den arrazoi mota ho
rn. Zerbalterako "egokia", probetxuzkoa, ballagarria Izatean dago ga
koa; xede batekiko efikazlak, onurak, eteklnak du lehentasuna. Arra
zoia, beraz, "arrazoi Instrumental" bihurtu da. Teknikan, ekonom lan 
eta estatu burokrazlan agerl dira berezikl m endebaldeko logos teknl- 
ko-lnstrumentalaren agerpenik berezkoenak.

"Arrazoiaren galtza -zioen Horkhelmerrek Columbia Unlversityko 
hitzaldian- haren Jatorrian bertan dago, natura menperatzeko gizakia
ren grinan." Hau da, Ilustrazioa domelnuaren zelnupean sortu da.



Haren helburua, hasieratik beretik, "glzon-emakumeei beidurra ken
du eta nagusi bihurtaraztea" Izan da. Ilustrazioak m itoak deuseztu eta 
zientzlaren jaklntza aupatzen du. Iiustrazio prozesuan ezagutza botere 
bllakatzen da, natura gizakiaren m enpeko bihurtzen du, aztergal eta 
domelnugai huts. Arrazoiaren garalpenak, hartara, totalltarlsmora da- 
rama. Arrazola, glza naturaren demeinu tresna den heinean, boterea- 
ren morrol bihurtzen da, eta uko egiten dio bere Indar kritlkoarl. 
"Ilustrazioaren dialekttkak" erakusten dIgu noia burujabetza men- 
pekotasun bihur daltekeen, emantzlpazloa morrontza, arrazionaltasu
na arrazolgabezia. Magusl ustekoa, hortaz, bere eldarnlo menpe- 
ratzallearen gatlbu bihurtzen da. Horra hör "Ilustrazioaren dialektlka".

Zientzia eta teknika salatu zituen azken Heldeggerrek, gizakia eta 
mundua "aurrez aurre" ezarrl dituelako. Era horretan, boterearen 
trenza aukera-aukerakoa bihurtu da arrazoi zientlflko-teknikoa. 5ala- 
keta horretan bat datoz Heidegger eta lehen frankfurtiarrak; arrazoi 
llustratu askatzalleak arrrazol teknifikatu zapaltzailea ekarri du berekln. 
Hau da, arazola berdln domlnazioa eta suntslketa. Zientzia eta teknika 
-arrazoi Instrumentalaren sortzalleak- berenez dira domlnazio lana- 
besak. Arrazionaltasunaren azpian, hortaz, zerbalt iluna ezkutatzen 
da: Izua, gorrotoa, bldegabekerla eta herlotza. Horkheimer eta Ador
no Heldeggerren arerlo gogorrak Izan baziren ere, eikarren antz harri- 
garrla dute arrazionalltate modernoaz mintzo dlrenean.

"Arrazoiaren galtz" hori, Ilustrazioaren domeinu grina hori, "zlblll- 
zazio europar" guztlaren Ibllbldea erabaki duena, presente dago jada 
-te s i honen arabera- m itoan bertan. Mitoa llustrazloglntzaren aldlune 
bat da, ablagunea eta ablaburua, hobeto esanda. h itoetan jadanik 
nabarl da domlnazio nahia: mitoak, Izan ere, "adierazi, izendatu, 
hastapenak kontatu" egin nahl ditu; "espllkatu", hortaz, kontrolatu 
eta menderatu, hitz batez. Mitotik mitologlara, narraziotik doktrinara, 
kontenplaziotik arrazionalizaziora pasatzean, logika diskurtslboa eta 
kalkulua nagusitzen dira. Azkenean, "m Itoa llustrazioan eta natura 
objektlbltate hutsean urtzen dira". Prozesu askatzallea izan nahl zue
na, hasieratik zegoen kutsatua. Prozesu horren guztlaren blktima 
nagusia natura da -giza natura bera barne-. Qizakl ilustratuak natura 
azpiratu eta bere esanetara jarri du, ez askatu edo salbatu. Qaidu 
egin du naturarekiko lotura abegikorra, bere mesedetan erabili, ustla- 
tu eta botatzeko gauza bezala hartzen baitu. Teknika grinaz Itsuturik, 
irteerarik gabeko bldetan sartu galtu arrazionalltate Instrumentalak.



Arrazoi teknokratiko eta zientifikoak desarrazoia eta basakeria eragin 
ditu, totalitarismo nazian eta estalinlstan bukatzeraino. Mala, "arra
zoiaren ilunaldiaz" hitz egitera iritsi zen Morkheimer.

Balna Ilustrazloak ez du aurpegi bakarra. Aurreko tesiak badu 
bigarren parte bat ere. Domlnazloaren tankerapean abiatu zen Ilustra
zloak menpean hartu du europar zibilizazio guztia, eta honek ezabatu 
egin ditu bal mitoa eta bai zentzua ere. "Zientzia m odernoaren bi
dean -idazten dute Horkheimer eta Adornok- gizakiek uko egiten 
diote zentzuari". llustrazioa bera ere, hartara, bere berezko logika 
murriztailearen biktlma da, eta mitologia bihurtzen da. Azkenean, 
natura errebelatu egiten da eta mendeku hartzen du, llustrazio pro- 
zesuan ahaztua eta zanpatua Izan delako.

"Iiustrazioaren dialektlka" aurkitu uste dute Morkheimer eta 
Adornok; m itoa llustrazio bihurtu da, eta alderantziz. Arrazoitasuna 
arrazoigabezia bilakatu da. llustrazioa hasieran adierazten zuenaren 
kontrakoa izatera Igaro da: emantzlpaziotik menperakuntzara. Mitoa 
eta llustrazioa prozesu bat beraren bi aurpegiak baino ez dira. Iiustra
zioaren dialektlka Iiustrazioaren autosuntsiketa da, lortu nahi den 
emantzipazioaren kontrakotasuna. Mundua m itoetatik askatzea zen 
bere eginkizuna, orain bera bihurtu da m ito. Morra hor, laburbilduta, 
liburuaren muina eta "oinarri teorikoa": arrazoia eta dominazloa ba- 
naezinak dira, txanponaren bl aldeen antzera. Arrazoia, bada, auto- 
suntslketara kondenaturik dago.

3 . Etorkizun itxaropentsua

Kritika hain da biribila eta zeharokoa, ukaziozko filosofia abstrak- 
tua bihurtzeko arriskua baitu. Main erabatekoa da arrazoiaren auto- 
deskalifikazioa, bere burua ukatzera Jotzen baitu. Arrazionalitate men- 
debaldarraren historia guztia arrazoiaren gainbeheraren eta, denbora 
berean, m ito bihurtzearen prozesua baino ez bada, kritikak bere indar 
utopikoa galtzen du. Irtenbiderik gabeko zuloan sartu ziren Horkhei
m er eta Adorno, hartara: arrazolmenak "bere burua suntsitzen 
badu", ezinezkoa da Iiustrazioaren llustrazioa. Hórrela, arrazoiaren 
kritika guztizkoaren "autorreferentzlaltasunean" jausi ziren, Haberma- 
sek dioenez. Diagnostikoa ez zen erratua, azterketa tresneria zen 
desegokia, inola ere.



Aide batetik, bere kritlkaren erradiltasunaz oso kontziente zen 
Horkheimer. Baina, bestetik, "Ilustrazioaren ezaugarri liberatzaileez" 
ere ohartun zegoen. Ez zen itsua haren "seinale positiboekiko". Jakin 
bazekien arrazolmena ez dela berez eta osoki menperatzailea, 
suntsitzallea, baizlk eta baduela bere mulnean emantzipazio Indarrik 
ere. Bere kritike! darien eszeptizismo guztlzkoa nabarla Izanagatik, ez 
zuen zeharoko nihillsmoan bukatu: intentzio Ilustratuak iraun egin 
zuen berarengan. Horkheimer "llustratu" bat zen, oroz gainetlk. Ilus
trazioaren oinordeko asegaitza. Bere ahalegln intelektualaren xedea 
-ba ita  filosofìa ororena ere, bere iritzian- "munduan arrazoia sarra- 
raztea" zen. Kanten tradizio Ilustratuaren ildotik, arrazoimenaren "au- 
togogoeta" eta "autokritika" proposatu zituen. Irrazionallsmoak Jota- 
ko garai llun haletan ere, arrazola salbatzen salatu zen bere erara, 
hendebaldeko logos-a  gogotik kritikatu arren, arrazoiaren izenean 
egin zuen kritika gupidagabe horl. Halakoxea baltzen Horkheimer: 
optim ism oa eta pesim ismoa batera, Joxe Azurmendi "frankfurtlar" 
euskaldunak Idatzi izan duen bezala.

Posmoderno golztiarrak, Horkheimer eta Adorno ez ziren "arra
zoiaren kontzeptu positibo" berria zirriborratzera heldu. Ez ziren gauza 
izan, agían. Horregatlk da Ilustrazioaren DialeHtiHa testu problematiko 
eta arrlskutsua: osagabea delako bere horretan. Horkheimerrek ez 
zuen liburuaren zabalkunderik egin nahi izan, harik eta Jatorrizko 
testuan zenbait zuzenketa egin arte. Testuaren irakurketa ez-dialektl- 
koaren beldur zen, inola ere. mendean nekez aurki daiteke giza 
kondizioad buruzko diagnostiko pesimistagorik. Ilustrazioaren Dia- 
lef^tlka-K frankfurtiarren libururik ilunenak, garai modernoen funtsez- 
ko anbiguotasuna adierazten du: argiz eta Itzalez beteta dago m oder- 
nitatea. m endeko gizateriak harriduraz bizl izan du Ilustrazioaren 
"dialektlka": Auschwitz, Qulag, Hiroshima edota ChernobiI dira horren 
adierazgarri. llustrazioa gauzatu egin daiteke, balna balta zapuztu ere. 
Arrazoi Ilustratuaren aporia tragikoa edo Irteerarik gabeko kalea azal
du nahi digu; abisu bat da, ez despedida.

Hortxe da mende akabera hau markatu duen eztabaida: egia ote 
da arrazoiaren am ets llustratua porrot burrundatsua Izan dela? Zerga
tik  bizl gara hain mundu nahasian, Kantek eta llustrazioko buruek 
iragarritakoaren aldean hain bestelakoan? "Arrazoi gozoaren" zabal- 
kundeak zergatik ez du mundu hoberik sortu? Eztabaida horretan 
gauza asko dagojokoan. Jokoan dago arrazoiaren nahlz arrazionalita-



tearen Kontzeptua bera, horixe baita auziaren m uin-m ulnean dagoe- 
na. (jure kulturaren identitatea -Europaren ide ia- itxuratzen duten 
Ilustrazioaren balloak daude jokoan, gizateriarentzat "in teres gore- 
nekoak" direnak, i^ n te k  esatera: llbertatea, justizia, solidaritatea. 
Balore horiei eustea -"Ilustrazioa salbatzea"- izan zen, hain zuzen ere, 
Horkheimer eta Adorno llustrdzioaren Dialehtlka idaztera bultzatu zi
tuen asmoa. Ez baitago, haien arabera, Ilustrazioa salbatzeko beste 
modurik, haren "dialektikaz" kontzientzia hartuz ez bada, hots, llus- 
trazioa bera ilustratuz ez bada. Aitzitik, llustrazioak bere dialektika 
ahazten badu, "ez badu bere gain hartzen bere une suntsitzailearen 
hausnarketa, beraren kondena sinatzen du", 1944 eta 1947ko 
hitzaurrean ohartarazten duten bezala. Ilustrazioaren kritikak, denik 
eta erradlkalenak ere, ez baitu haren ukaziora jo  behar, hura gau- 
zatzera baizik.

J.M, Mardones bilbotarrak xuxen ohartu duen bezala, Horkhei
m er eta Adornoren kritika mendebaldeko arrazoiari ez da bukatzen, 
eta ez du bukatu behar, nihilismoan: "Egia da Horkheimer eta Ador
nok -idazten du pentsalari bilbotarrak- eszeptizismo izugarriaz 
bukatzen dutela euren analisia, Ez dira irteera posibllitateak ikusten,.. 
Hala ere, iraun egiten du asmo eta xede ilustratuak: Ilustrazioaren 
ilustrazioa da kontua, beraren biolentzia menperatzailetik arrazoia eta 
subjektua askatzeko", llustrazioak ez bestek senda baititzake llustra
zioak berak eragindako zauriak.

mendeko pentsamenduaren alorrean obrarik sintom atikoe- 
netarikoa den liburu "estrainio" hau "Tractatus" witggensteiniarra 
bezain handia eta hura bezain faltsua" dela dio Gerard Vilar filosofo 
katalanak. Erankfurteko Eskolaren ondorengorik puntakoena den Jür
gen Habermasek ohartarazten duenez, Ilustrazioaren DialeHtika-ren 
tesla nagusia -ilustraziogintza oro ga itzakjo ta  dagoela eta m itoaren 
kateamendura itzularazten gaituela- ahiturik dagoen kontzientzlaren 
filosofian oinarritzen da. Habermasen esanetan, tesi hori "Mietzschek 
planteaturiko nihilismoaren diagnostlkoa bezain arriskutsua da, 
(Adorno eta Horkheimer) jabetun ziren arrisku honetaz eta, lehen 
begiratuan dirudienaren kontra, euren kultur kritika oinarritzeko aha- 
legin Jatorra egin zuten, (baina) hau egitean, beraien ahaleginaren 
txalogarritasuna kolokan Jartzen duten abstrakzio eta sinplekeriak sar
tu zituzten." Ukazioaren praxia da -idatz iko zuen geroago Haberma
se k- teoria nekaezin baten espiritutik geratzen den guztla.



Basakeria modernoa, faxismoa, KK. m endeko totalitarismoak, 
gerrateak, hondamen ekologikoa, etab. produkzio sistema m oder
noaren bizi-baldintzak dira, birrlnketa eta heriotz mehatxu etenga- 
beak. Frankfurtiarren teoria kritikoarentzat, tiorrek guztiak Iiustrazioa
ren frakasua besterik ez du adierazten. Mabermasen arabera, ordea, 
Iiustrazioaren osagai positiboak ahaztu eta aide lluna bakarrik nabar- 
mentzean, Iiustrazioaren DialeHtiHd-\<. modernitatearen deskribapen 
aldebakarrekoa egiten du. Ez dago ez zientzia, ez teknika ez arrazoi 
instrumentala zer deabruturik, ezlnbesteko gizarte osagaiak baitira. 
Arazo guztien irtenbidea zientzian dagoela uste dutenen beatería 
teknologikoa bezain inozoa da zoritxar guztien erantzukizuna harl 
egozten diotenen teknofobla. Zientzia "askapen tresna" Izan baitalte- 
ke.

liorregatik, ezosoa eta sinpleegia iruditzen zaio Mabermasi lehen 
frankfurtiarren diagnostlko hitsa. Arrazionalltatea domeinu grina 
hutsarekin nahasten duen historiaren ikuspegl traglko horrek "ez 
baitio justizia egiten m odernitate kulturalaren eduki arrazlonalarl" 
(zientzia, zuzenbidea eta moralaren oinarri unlbertsalistak, dem okra
zia poiitikoa...); "W ill, m endeko idealak, hots, Iraultza Frantseseko 
idealak deseralki beharrean, gaur modan dagoen bezala, haiek gau- 
zatzen salatu beharko genuke, jabetun egonik, hori bai, llustrazioari 
berezkoa zaiola dialektlka bat, bere arrlskuak dakartzana, dudarik 
gabe ",

Teoria Kritikoa negatibismoaren impasse-ük ateratzen saiatu da 
Habermas "arrazoi komunikatiboaren" paradigma berriaren bitartez. 
Beraren ustez, hiru dira Teoria Kritiko klasikoaren hutsune edo ga- 
beziak, Oinarri normatiborik eza da bat, Mabermasek oinarri berrlen 
gain berreralkl nahi du Iiustrazioaren arrazionallsmoa. Weberrek ez 
bezala, arrazionaltasun prahtiHoan sinesten du: arazo praktlkoak, ba
lore gatazkak ere arrazionalki konpon daitezke, hizkuntz biraketarl 
esker, gizartean ageri diren Interes ezberdlnen eztabaida publlkoa 
lehen mailan jarriz, Arrazoi dialogikoak bakarrik aurre egin diezaioke 
arrazoi Instrumentalaren nagusikerlari.

Filosofiaren kontzeptua eta zientzlekiko harremana da Teoria Kri
tiko "zaharraren" bigarren hutsunea. Instltutuaren hastapenetan 
zientzlekiko harremanak oso hestuak Izan ziren, balna historiaren 
filosofia negatibistak kutsatuko ditu gero. Iiustrazioaren dialektikan 
oinarritutako frankfurtiar epealdlan zientzlekiko elkarrlzketa bazterrera



Utzi eta bihurrera espekulatiboari ekin zioten. Habermasen Ekintza 
komunikatiboaren teoriak, osterà, gizarte teoriaren oinarri normati- 
boak hornituko ditu, modernitatearen patologiak desmozorrotzen la- 
gunduko dutenak.

habermasek ongi ikasi du Adornoren dialektika negatiboaren 
lekzioa: teoriak, teoria hutsa baino gehixeago izan nahi badu, "teoria 
soziologiko" bihurtu beharra du; hots, teoriak, negatibotasun hutsean 
urtu nahi ez badu, bere kritika propioaren oinarriak berreraiki behar 
ditu. Mola oinarritu gizartearen teoria kritiko bat gaur egun? Lehen 
frankfurtiarrak ez ziren oinarriztapen normatibo hori finkatzeko gauza 
izan. Beharrezkoa zen paradigma aldaketa, "Teoria Kritikoaren hiz
kuntz biraketaren" eskutik burutuko zena. horkheimerren Jatorriz-ko 
asmoa berritu eta Jarraitu nahiko du, beraz, habermasek. Teoria 
Kritiko tradizionalaren aide ahuiak bere teoria komunikatiboaren bidez 
zuzenduz. Bere langintza guztia Adorno eta horkheim errek euren 
llustrdzioaren dialehtiha-D ateratako ondorioen zuzenketa izango da.

Eta Zuzenbidezko Estatu demokratikoaren gutxiespena, hiruga- 
rrenik. Teoria politikoaren mailan frankfurtiar zaharrek inoiz ez zuten 
demokrazia serioski hartu. Ez zieten daukaten balioa aitortu dem o- 
krazia burgesaren funtsezko erakundejurid iko nahiz politikoei. Zuzen- 
bidearen eta moralaren oinarri unibertsalistak aide batera laga zituz
ten. Itsuak izan ziren, nonbait, 1948ko Qiza Eskubideen Aldarrikapen 
Unibertsalaren garrantziarekiko. Ez ziren ohartu Estatu burgeseko 
erakundeetan barneratuta daudela gizarte sozialistan ere gorde eta 
mantentzea merezi duten tradizio liberaleko ideiarlk hoberenak.

Bi mendeotako eskarmentuaren ondoren, ez dirudi arrazoi teori- 
koa -z ientz ia - eta arrazoi praktikoa -m o ra la - batera doazenik. Mora
laren alorrean ez bide da teknologiarenean adinako gailurretara iritsl. 
Kantek berak ere ohartu zuen: "arteak eta zientziak kultuak egin 
gaituzte maila altuan baina oraindik ere asko falta zaigu geure 
buruak moralizatutzat em ateko." Ez bide dago hain argi arrazoizkota- 
sunaren erabileratik ongitasuna eta zoriona datozenik, Arrazoia sus- 
magarri eta arriskutsu bihurtu da, ondono miresgarriak ez ezik, deito- 
ragarriak ere eragin baititu. Horregatik, Mietzscheren heriotzarekin 
estreinaturiko mendean bizi izan ditu unerik zailenak letra handlz- 
ko Arrazoi distiratsu eta ahalguztidunak. Eta bada, azken aldiotan, 
arrazoiari adio esan eta lur eman dionik ere.

Bakea kontzeptu filosofiko funtsezkotzat hartu zuen lehen filoso-



foa izan zen Kant. Berea da gai honetaz egundaino idatzi den tratatu- 
rik garrantzizkoena; Zum ewigen Frieden {Betiral^o bai^ea). herrial- 
deak oro "herrien federazio batean" elkartu beharko luketela adierazi 
zuen Kantek bertan, bakerako baldintza orokorrez m intzo zeiarik. 
Berak zioen "Estatu libreen federaiismoaren" bidez bakarrik izango 
zela posible bake iraunkorra (ezen ez "kanposantuko bakea", testua- 
ren hasieran ohartarazi zuenez). Uste zuen hazioarteko Zuzenbideak 
ez bestek bideratu eta gauzatuko zuela bake iraunkorra, giza eskubi- 
deen errekonozimendu politikan oinarrituz. Mende eta erdi geroago, 
hazio Batuen Erakundea sortu zen II. Mundu Qerraren amaieran. 
Margatik esan daiteke Kant dela MBEren ideiaren aurrelari eta aitabi- 
txia. Baiiteke Kanten mundu kosmopollta hura -gizateriaren integra- 
zio unibertsala am ets bat besterik ez izatea gaur gaurkoz. Berak ere 
bazekien helmuga urrun zegoela. Betlrako bakea? "Betebehar bat da 
eta aldi berean esperantza bat." Ez da blstatzen horlzontean baina, 
arrazoiz hitz eginez gero, ezinbesteko utopia da. Ameskeria ez baizik 
arrazoiaren ideia erregulatzallea.

Ezer ez dago erabakita aurrez. historia, ustekabearen eta kontl- 
gentziaren erreinua, ez dago fatalismoz egina. Tragedia batzuk 
sahiestu egin zitezkeen, gizakiak beste era batera aritu izan balira. 
Bestelakoa izango zen mundua. Arriskuak egon badaude, baina 
azken finean zuzenbideak (giza eskubideen kontzientzia hartzeak) 
zirriborratzen du historiaren aurrerabidea. Zoritxarrez, ezer ez dago 
ziurtaturik. Baiiteke berriro ere garai nahasiak etortzea. Eta orduan 
are beharrezkoagoa izango da "zuzenbidearen eta bakearen ordena 
kosm opolita" bermatuko duen Mazio Elkartea (Kant).

W . mendean tragedia izugarrlak gertatu dira, eta ikaragarrlkeria 
horien errudun dira m utur bateko zein besteko ideologia totalitarioak. 
Orain, ^? l̂. mendearen atarian, aurreko m endeko errakuntzak ez 
errepikatzea da guztion erronka nagusia. Eta giza arrazoia indar 
zanpatzailea baino ez dela esateak ezer gutxl lagunduko digu egin- 
behar horretan. Arrazolmena, Kantentzat, gizaki guztien ondasun ko- 
muna zen, beraien gizatasun eta duintasunetik bereiztezina. Gizakiak 
beti heiburu gisa hartzea eskatzen du arrazoimen praktikoak. Kan
tentzat pentsaezina zena gertatu da, ordea, Auschwitzen, Gulagen 
eta Miroshimaren mendean.

Egia da "garapen kulturalaren bere barrutiko azterketak moder- 
nitatearen proiektuaz dudatu eta etsitzeko m otiborik ematen duela."



Aitortu beharra dago W . mendeak ganorarik gabeko optim ism o txo- 
ro guztiez erantzi gaituela. Qaur egungo ezaugarria da dogm atism o 
guztiekiko, are zientziarekiko errezelua. Arrazoiaren krisiak eszepti- 
koago bihurtu gaitu, ezinbestean, Alabama, gertatuak gertatu, opti
m ismo ilustratuak ez du zertan pesim ismo errom antiko bilakatu 
behar. Arrazionaiizazio modernoaren aide negatiboak salatzeak ez du 
modernitatea alboratu behar denik esan nahi, Iiustrazioaren argi eta 
itzalen artean, oraindik ere Kantek zabaldutako bidetik -zientziaren, 
moralaren eta artearen kritikarenetik- ibili baikabiltza (mundua Kan- 
ten eran beglratuz gero, nekez huts egingo dugu),

J, Muguerzak seinalatu duen bezala, Iiustrazioaren dialektika-z 
gero, arrazoia "letra xehez idatz daiteke" soil-soilki, Arrazolmenak 
gure helduieku eta euskarri bakarra izaten Jarraltzen du, baina bere 
ezlnbesteko ahulezia eta mugapenez ohartu gara derrigorrez: "da- 
goeneko ez da posible modernoak Izatea, ezta arrazionailstak ere, 
perplexutasun puska batekin ez bada" (Perp/exufasunet/k, FCE, Mexi
co-Madrid, 1990; 37 or.). Hórrela, azken ehun urteotan, gizaklak 
ikasi du Inozoki ez sinesten ez progresoaren Idelan ez zientziaren 
mirarietan; barneratu du bizitzak ez duela erabateko azalpen kon- 
bentzigarrlrlk eta absurdua nahiz horrorea bizitza indlbldual eta ko- 
lektlboaren osagai direla; badaki jende-oldeen irrazlonalismoak eta 
tentazio totalitarioek gizarte garaikidearen barne-mulnetan hartu ohi 
dutela arnasa.

Aitortu beharra dago, beraz, arrazoia deitzen dugunaren berezko 
ezpurutasuna: haren txertakuntza kulturan eta gizartean, haren gu- 
rutzadura boterearekin eta interesarekin, haren kategorla eta irlzpi- 
deen aldakortasun historikoa, haren eramalleen izaera gorpuztun, 
sentsual eta praktikoki konprometltua, haren lotura horizonte, tradi
zio eta kontingentzia historlkoekin, Arrazoia, Izan ere, kontestu sozlo- 
kulturalel loturik baltago, hizkuntzarl eta ekintzari atxikia nahitaez. 
Qaur badaklgu giza arrazoia kulturalki bitartekotua eta praktlka sozla- 
letan haragitua dagoela.

Arrazoiaren kontzepzio kritiko (Kant), fallblllsta (Popper), dialogl- 
ko (Habermas), erreflexiboa (Rawls) eta piuraia (Putnam) hautatu eta 
geure egin beharrean gaude,joan  den m endeko erroreak eta horro- 
reak salhestu eta erreplka ez daltezen nahi badugu, Quztlok bat etor 
gintezke, aglan, Habermasek bere azken Izkribuetan defenditu Izan 
duen "arrazoiaren kontzeptu eszeptlko eta posmetaflslko, ezen ez



derrotistareHin." Mau da, arrazoiaren kontzepzio normatibo eta uni- 
bertsaüstari ui^o egin gabe. Erronka berrien aurrean, filosofiak ez du 
bere "esanahi kosm opolita" (Kant) ahaztu behar. Qizateriaren galdera 
funtsezkoei erantzun beharra dauka: zer jakin  dezakegu?, zer egin 
behar dugu?, zer itxaron dezakegu?

Mor ausartuko litzateke esatera zer ekarriko digun biharko mun- 
duak? Etorkizuna ziurgabetasunez beteta datorkigu. Ez dakigu zer 
gertatuko den, baina espero izatekoa da hasi den mendea ez dela 
bukatu dena bezain basa izango, hainbeste sufrimentu alferrikako eta 
bidegabeko sortu duten gerrak desagertu egingo direla, ez gaituztela 
nazismoa bezalako ideologia suizidek arrastatuko, m endeko honda- 
m endietatik hutsegite beretan ez erortzen ikasiko dugula, gizakien 
askatasuna eta duintasuna defenditzeko gai izango gareia, ideoiogia 
totalitarioel bete-betean uko egingo diegula, gatazkak arrazoibidez 
gainditzeko gauza izango gareia, elkartasuna eta elkarrenganako 
errespetua oinarritzat izango dituen gizarte ñabarra ongi antolatzen 
saiatuko gareia, komunitate gutxituen kulturari begirunea izango 
zaiola, bakoitza aske izango dela norbere hizkuntza, doktrina morala 
zein eriyioa libroki praktikatzeko eta, hartara, demokrazia, gizalegea 
eta bizikidetasuna mundu osoan sustatu eta hedatuko direla. Hots, 
uste izatekoa da, oztopo guztien gainetlk, arrazoiaren interesak eta 
gizateriaren interesak -egiaren bilaketa, Justiziaren gauzapena- bat 
egingo dutela, Kanten moduan esateko.


